
Kailasakrita Shiva Stuti

કૈલાસકૃતા શિવસ્તુતિઃ

ભવ શિવ ભગવન્ પિનાકપાણે સુરવરકિન્નરમૌલિશોભિતાઙ્ઘ્રે  ।
નિરવધિકરુણાપયોધિરાજચ્છશિધામન્ પ્રણતોઽસ્મિ તે પદાબ્જમ્॥ ૨૫॥
ગુણગણનન્દિતનામરૂપહીન ત્રિગુણાતીત જરાવિહીન શમ્ભો ।
હરિરુદ્રાબ્જજસાર્વભૌમ ભૂમન્ સ્તુતવેદોત્થિતદેવજાલમૌલે॥ ૨૬॥
શશિસૂર્યાનલશોભિતાક્ષિફાલ સ્ફુરદુરુસોમકલાધર પ્રસીદ ।
સ્ફુરદુરુ(જટાધારિત)ગાઙ્ગસત્કપર્દ  શમ્ભો મયિ દૃષ્ટિં  વિતરાશુ સપ્રસાદામ્॥ ૨૭॥
મુનિજનકુવલોત્થચન્દ્રમૌલે દુરિતાપહ પારતાર ધીર ।
દૃશિ શશિવિહિતેન ચક્ષુષા માં પરિપાહીશ દયાકટાક્ષસારૈઃ॥ ૨૮॥
સુરગણનુત વેદવેદ્ય શમ્ભો ઉરગેન્દ્રામલહાર નીલકણ્ઠ ।
અવ શિવ દયયા મમૈવ મૌલૌ વસતિસ્તેઽસ્તુ ગણેન્દ્રતા મમાદ્ય॥ ૨૯॥
- -

ભગવન્ભવ ભૂતનાથ શમ્ભો ઉરગેન્દ્રામલહાર પાર્વતીશ ।
પરિપશ્યામલચક્ષુષા પ્રસાદૈસ્તવ પાદાબ્જરજોત્થમૌલયો નઃ॥ ૩૬॥
તવ સન્નિધિરેવ શોકહારી સ્મૃતિમાત્રેણ તવાગતા વયમ્ ।
વદ કિઙ્કરવામ દેવદેવ તવ દૃષ્ટ્યા વિવશેષુ દેહિ ચાજ્ઞામ્॥ ૩૭॥
( વદ કિઙ્કરવામ દેવદેવ તવ દૃષ્ટ્યા વિતતાં વિધેહિ ચાજ્ઞામ્)॥ ૩૭॥
- -

પ્રાલેયાચલકન્યકાપરિલસદ્વામાર્ધભાગં સદા
જ્વાલાજાલયુતાનલાક્ષિતિલકમ્ફાલે ત્રિપુણ્ડ્રોજ્વલમ્ ।
લીલાવીક્ષિતદગ્ધકામવપુષં કલ્પદ્રુમૂલે સ્થિતં
લીલાચાલિતલોકજાલમનિશં કાલાન્તકં ભાવયે॥ ૪૪॥
ત્રિશૂલવિલસત્કરં તદપરેણ બાલાદરં

કુરઙ્ગવિલસત્કરં  કુમુદિનીશભૂષામણિમ્ ।
નીલોદ્દામતમાલસન્નિભગલં ગઙ્ગાજલાપ્લાવિતં
સ્ફારોત્કૂટજટાકુટીરવિલસત્સોમાર્ધચૂડં સદા॥ ૪૫॥
વન્દેસુન્દરતાણ્ડવાદિચતુરં કૈલાસમૌલિસ્થિતમ્॥ ૪૬॥
ઇલામિલન્મૌલિરુવાચ શમ્ભું નમો નમસ્તે ગિરિશેતિ શૈલઃ ।
(અપીન્દુ મૌલિં  પ્રાહસ્વમૌળૌ નિવસેતિ શૈલઃ) ।
સ્વમૌલિગાપારમહોરુલિઙ્ગપાલીષુ  ચ પ્રીતિયુતશ્ચ ભૂયાઃ॥ ૪૭॥
વેદોઽપિ સ્વયમાદ્યમાહ ભગવન્રુદ્રૈર્નમોન્તૈઃ પદૈઃ
ત્વત્સર્વાત્મકતાં ગદત્યથ તરાં ભક્ત્યા પરં ત્વાં સદા ।
ત્વત્સાન્નિધ્યબલેન મામપિ વિભો સ્તોષ્યન્નમસ્યન્પુનઃ
મન્ત્રૈર્યત્ર નિષીદસીતિ ચ પુનર્ધન્યો મદન્યો હિ કઃ॥ ૪૮॥
- -

ઈશ્વરઃ -
ઇત્થં કૈલાસશૈલસ્ય શ્રુત્વા વચનમમ્બિકે ।
તમબ્રુવં મહાશૈલં કૈલાસં વરભૂધરમ્॥ ૪૯॥
- -

શિવઃ -
કૈલાસશૈલ વરસાનુગતોર્ધ્વસૌધલિઙ્ગાવલીષુ  સતતન્નિવસામિ કામમ્ ।
પાપં હરામિ સુતરાં જનતાદિલોકદુઃખં ચ મુક્તિમથ ભુક્તિમથો દિશામિ॥ ૫૦॥
॥ ઇતિ શિવરહસ્યાન્તર્ગતે માહેશ્વરાખ્યે કૈલાસકૃતા શિવસ્તુતિઃ॥
-॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૪૫ - કૈલાસવરપ્રદાનમ્ । વાવૃત્તશ્લોકાઃ॥

- .. shrIshivarahasyam . mAheshvarAkhyaH prathamAMshaH . adhyAyaH 45 -

kailAsavarapradAnam . vAvRRittashlokAH ..

Notes:

Īśvara ઈશ્વર narrates to Devī દેવી; the eulogy to Śiva શિવ recited by Kailāsa કૈલાસ following

which, Śiva શિવ grants him a boon.

